
Transcription du poème
TextePourtant, ma dame, en rien qu’on vous rapporte
Ne prenez garde aux couleurs que je porte
Car bien souvent pour mon mal prendre mieulx
Je faitz semblant d’estre tresfort joyeux
Ou je languis en douleur aspre et forte.
En tous les lieux la ou je me transporte
Je vois disant plaisir mon cueur supporte
Mais il est triste et melancolieux.
Pourtant.
Je suis souvent vestu de mainte sorte
Et pour cela mon piteux cas j’assorte
Et ung sepulchre estant devant les yeuxl [sic.]
Dehors doré et paré en tous lieux
Mais au dedans est la personne morte.
Pourtant.

Emplacement du poème
Rang dans le recueiln° 070
FoliotationC6r

